
FALSAFA 
 

Axatov Lutfillo Karamatilloyevich (Chirchiq davlat Рedagogika universiteti dotsenti) 
FALSAFIY-AXLOQIY QARASHLAR ZAMIRIDA TASAVVUFNING SHAKLLANISHI 

Annotatsiya. Globallashuv davrida falsafiy-axloqiy qarashlar muhim substansional ahamiyatga 
ega. Shuning uchun falsafiy-axloqiy qarashlar mohiyati tasavvufiy qarashlar yordamida tahlil qilindi.  Ta-
savvufning rivojlanishi so‘fiylar axloqi va falsafiy mushohada irratsional yondashuv asosida tatbiq qilindi. 
Bunda axloqiy qarashlarni anglash uchun tasavvuf va so‘fiylarga ilmiy yondashuvlar misolida qaraldi.  

Kalit so‘zlar: axloq, tasavvuf, so‘fiy, ilm, irfon, adabiyot, falsafa, tarix. 
Аннотация. Философско-моральные (этические) взгляды имеют важное содержательное 

значение в период глобализации. Поэтому сущность философско-этических взглядов анализирова-
лась с помощью мистических воззрений. Философское осмысление суфийской этики развивалось на 
иррациональном подходе. Для понимания этических воззрений был рассмотрен пример научных 
подходов к суфизму и суфиям. 

Ключевые слова: этика, суфизм, суфий, наука, ирфан, литература, философия, история. 
Annotation. Philosophical and moral (ethical) views have important content in the period of globali-

zation. Therefore, the essence of philosophical and ethical views was analyzed with the help of mystical 
views. The development of Sufism is based on an irrational approach to the philosophical understanding 
of Sufi ethics. To understand ethical views, an example of scientific approaches to Sufism and Sufis was 
considered. 

Key words: ethics, Taṣawwuf, Sufi, science, Irfan, literature, philosophy, story. 
 
Substansional asos vazifasini o‘tovchi omillarni anglash uchun esa keyinchalik, «so‘fiylik» deb 

nomlangan harakat vujudga kelgan. Dastlabki paytlarda ushbu harakat vakillariga nisbatan so‘fiy so‘zi qo‘l-
lanilmagan. O‘sha davrda bu dunyoning mol-dunyosi va lazzatlaridan voz kechib, o‘zini Allohga ibodat qi-
lishga bag‘ishlagan kishilarga nisbatan obid (ibodat qiluvchi), nosik (taqvodor) va zohid (tiyiluvchi) so‘z-
lari qo‘llanilgan”ligi1 haqidagi fikrlar ham mavjudligini unutmaslik lozim. 

Tarixan har qaysi davrning o‘ziga xos ratsional va irratsional tafakkur tarzi sifatida tasavvufning 
yuksalgan davrlari ifodalanadi. Tasavvuf bu mukammalik kasb etuvchi tariqat – yo‘lning tadrijiy ifodasi 
bo‘lsa, unga ergashganlar so‘fiylar tarzida mashhur bo‘lganlar. Bunday ilmlarning (falsafiy-axloqiy qarash-
larning L.Axatov) keng omma nazdida rivojlantirish uchun muhim “an’anaviy” jarayon borki, u ham bo‘lsa, 
«Ustoz-shogird» munosabati va u orqali ilmning yuksalish bosqichlarini belgilash sanaladi. Bunda «Ustoz 
-shogird» o‘rtasidagi munosabatlar juda nozik va latif ko‘rinishda kechadi. Islom e’tiqodida «Nafs va unga 
bog‘liq munosabat»lar qanchalik muhim sanalsa, «Ustoz-shogird» munosabatida ham bunga alohida e’tibor 
qaratiladi. 

Ilm ixtiyor qiluvchi – shogird (mutaallim)ning odoblari alohida inobatga olinadi. 
Birinchidan, shogird (mutaallim) maqomida bo‘luvchi shaxs nafs halolligi (pokligi)ni yomon sifat-

lardan ustun qo‘yishi va axloqsizliklardan mosuvo bo‘lishi lozim qilingan. Zero, o‘rganiladigan ilm qalb 
ibodati hisoblanadi. 

Ikkinchidan, shogird (mutaallim) maqomida bo‘luvchi shaxs behuda narsalar–chalg‘ituvchi narsalar 
bilan munosabat-aloqani uzishi lozim. Sabab, xayol-fikr bo‘linadigan bo‘lsa, asliyat-haqiqatlarni bilish–id-
rok qilishdan ojiz holatda tushadi. 

Uchinchidan, shogird (mutaallim) maqomida bo‘luvchi shaxs go‘yo bemorning tabibga borib, o‘zini 
uning (tabibning) ixtiyoriga topshirgani kabi, u shogird (mutaallim) ham ustoziga (ilm o‘rgatuvchi-mur-
shidga) butkul bo‘ysunishi, ustoziga tavozeda bo‘lishi va uning xizmatida qoim holatda bo‘lmog‘i lozim. 
Tabib o‘zidagi tabobat ilmidagi imkoniyatlari orqali bemorni davolagani kabi, ustoz (ilm o‘rgatuvchi-mur-
shid) ham ilm yo‘lidagi imkoniyatlari orqali shogird (mutaallim)ni manfaatdor qiladi. 

To‘rtinchidan, shogird (mutaallim) maqomida bo‘luvchi shaxs dimog‘dorlik-takabburlik qiluvchi 
bo‘lsa, johillik yo‘lida bo‘ladi. Sabab, maqsad-hikmat uning (mo‘minning) izlab yurgan narsasi sanaladi. 

 
1 Бертельс Е.Э. Избранные труды. Суфизм и суфийская литература. М., “Наука”, 1965, с. 16; Кныш А.Д. Ат-
Тасаввуф. Ислам. Энциклопедический словарь, c. 225; Камиль Йылмаз Хасан. Тасаввуф и тарикаты. М., ООО 
Издательская группа САД, 2007, с. 17; Насыров И.Р. Ильшат Рашитович. Основания исламского мистицизма 
(генезис и эволюция). М., Языки славянских культур, 2009, c. 24 – 34. 

Izlaganini qachon-qayerdan topsa, ega chiqadi-oladi. Shogird (mutaallim), ustozining (ilm o‘rgatuvchi-
murshidining) yo‘li-fikriga ergashmog‘i lozimligi aytiladi.1 

Ilm ixtiyor qiluvchi – shogird (mutaallim)ning odoblari bo‘lgani kabi, ilm o‘rgatuvchi ustoz (mur-
shid)ning ham odoblari mavjud. 

Birinchidan, ilm ixtiyor qiluvchi – shogirdlariga shafqatli bo‘lishi va ularni o‘z bolalari o‘rnida ko‘-
rishi lozim. 

Ikkinchidan, ilm ixtiyor qiluvchi shogirdlarga ta’lim bergani uchun haq olmasligi, mukofot va ta-
shakkur tama qilmasligi, yolg‘iz Alloh taoloning roziligi uchun ilm-ta’lim berishi lozim. 

Uchinchidan, shogird (mutaallim) maqomida bo‘luvchi shaxsga minnat qilmasligi, aksincha, sho-
girdlar (mutaallimlar)ning ilm yo‘lida qilgan himmatlarini fazl deb hisoblashi kerak. Ajrini Alloh taolodan 
boshqadan so‘ramasligi kerak. Shogir (mutaallim)da odobsizlikni ko‘radigan bo‘lsa, ishora orqali va lutf 
ila isloh qilsin. Sabab, do‘q-po‘pisa haybat pardasini yirtadi, deb aytiladi. 

To‘rtinchidan, shogird (mutaallim) maqomida bo‘luvchi shaxsning fahmi va aqli salmog‘ida nazo-
ratga olsin. Unga fahmi yetmaydigan va aqli egallay olmaydigan narsalarni ta’lim bermasligi lozim. 

Imom Muslim “Sahih”da Abdulloh ibn Mas’ud roziyallohu anhuning: “Bir qavm ularning aqllari 
yetmaydigan gapni zinhor gapirmagin. Chunki ba’zilari uchun fitnaga aylanib qolishi mumkin”,2 deb ay-
tilgan. 

Beshinchidan, ilm o‘rgatuvchi ustoz (murshid) – muallim ilmga amal qiluvchi bo‘lishi shart. 
Alloh taolo: «Odamlarni yaxshilikka chorlab turib, o‘zingizni unutasizmi? Holbuki, kitobni tilovat 

qilyapsiz-ku. Aqlni ishlatmaysizmi?!» degan («Baqara» surasi, 44-oyat).3 
Ushbu oyat, umumiy qoida sanalib, hammaga tegishli ekanligi aytilgan. 
...Aytganiga amal qilish, aqiydaga muvofiq, yurib-turish oson ish emas. Buning uchun sabr-matonat, 

tirishqoqlik kerak.4 
Bunday mushtaraklik fors-tojik klassik adabiyotining merosi sanalgan Firdavsiy, Ro‘dakiy, Hayyom, 

Hofiz, Shayx Sa’diy, Mavlono Jomiy kabi donishmandlarning ilmiy meroslari bir necha yillar mobaynida 
butun Markaziy Osiyo xalqlari uchun ma’lum ma’noda umumiy sanalganligini olishimiz mumkin. 

Jomiy ijodi, xususan, «Hamsa» («Haft avrang») asari XVI–XVIII asrlardagi barcha fors-tojik va tur-
kiy badiiy adabiyoti bilan birga ijtimoiy fikrlarining rivoji uchun ham juda katta ta’sir ko‘rsatgan. Shu bilan 
birga, bu davrlarda yashab ijod qilgan Turk, Ozarbayjon o‘lkalaridagi, Afg‘oniston (Hirot) va sharqiy Eron-
dagi shoir-donishmandlar Jomiy ma’naviy xazinasidan ilhomlanganlar va bahramand bo‘lganlar hamda un-
dan bu («Xamsa»chilik) borada o‘rgandilar. Mintaqalararo bunday ijtimoiy madaniyatning o‘zaro ta’siri 
ostida xalqlar ijtimoiy milliy madaniyatining o‘sishi va boyib borishiga olib kelgan. 

Ma’lumki, Abu Rayhon Beruniy, Ibn Sino, Ibn Rushd, Firdavsiy, Ro‘dakiy, Hayyom, Hofiz, Rumiy, 
Shayx Sa’diy, Abdurahmon Jomiy va boshqalar Sharq va G‘arb mintaqalari o‘rtasida ijtimoiy-siyosiy, 
iqtisodiy-ma’naviy aloqalarning ortib borishi, intensivlashuv, ko‘psonli xalqlar madaniyatlarining o‘zaro 
integratsiyalashuvi uchun asosiy ma’lumotlar bazisini o‘tab, mintaqa xalqlari ilmiy ijodlaridagi harakatlari-
ga katta turtki berganlar. Bunday ilmiy yuksalishlar davrlarida Markaziy Osiyo ilmiy madaniyatida Eron, 
Arab davlatlari, Zakavkazye, Vizantiya, qadimgi Gretsiya, Xitoy, Hindiston kabi mamlakatlarining qadim-
gi madaniyati ta’siri va bularning boshqa mintaqa xalqlari madaniy-ma’naviy hayot tarziga ta’sirlarini ko‘-
rishimiz mumkin. 

Irfon ilmi va ravnaqi uchun Abu Rayhon Beruniy talqinicha, so‘fizm (irfon ilmi targ‘ibotchisi) yunon 
tilidan donishmand degan iboradan shakllantirilgan, deb e’tirof etadi. Irfon ilmining substansional voqiyligi 
– tasavvuf ilmi shimoli-g‘arbiy Afrika mintaqasi-o‘lkasidan to Hindiston mintaqasigacha hamda Sharqiy 
Turkiston o‘lkasigacha tarqalgandi. 

Bunday talqinlar falsafiy-irfoniy qarashlarning shakllanishi va rivojlanishiga alohida e’tibor qaratil-
ganligining namunasi sanaladi. 

Ba’zan, «ilm davrga moslashtirilgan» holda talqin etilgan. Ba’zan, aksincha, «ilm orqali davrni tan-
qid qilish» holatlari ham bo‘lgan. Jomiy asarlarida jamiyatdagi ba’zi «amaldor»lar tanqid ostiga olinganligi 

 
1 Шайх Муҳаммад Содиқ Муҳаммад Юсуф. Руҳий тарбия. 1-жуз. Покланиш. Т., “Sharq”, 2010, 41–42-бетлар. 
2 Шайх Муҳаммад Содиқ Муҳаммад Юсуф. Руҳий тарбия. 1-жуз. Покланиш. T., “Sharq”, 2010, 44-бет. 
3 Shu manba. 
4 Шайх Муҳаммад Содиқ Муҳаммад Юсуф. Тафсири Ҳилол. Олти жуз томли (тузатилган ва тўлдирилган қай-
та нашр). 1-жуз, Тошкент, “Hilol-nashr”, 2016, 41 – 43-бетлар. 

ham bir asos. Kibr-xasislikni kasb etganlar qoralanadi. Xoh podshoh, xoh sarkarda va yoki boshqa bir rah-
bar bo‘lishidan qat’i nazar, insoniy fazilatlarga zid xatti-harakatlarga yo‘l qo‘yganlar tanqid ostiga olingan. 

Jamiyatda to‘lqinlanib turadigan ziddiyatlar, qarama-qarshiliklar (ilm yo‘lida) sodir bo‘lib turar 
ekan, o‘tmishga nazar solgan holda, kelajakgi pragnoz qilish bu odatiy holdek e’tirof etiladi. Ilmiy muno-
zaralar va ularning birligini saqlash uchun falsafiy-irfoniy qarashlarning mohiyati va uning maqsadini bilish 
uchun ilm istagan inson ham falsafa ilmidan va ham diniy ilmdan boxabar bo‘lmog‘i lozim. 

Falsafiy-irfoniy qarashlarning vujudga kelishligiga ham o‘ziga xos omillar sabab bo‘lgan. 
Ilm yo‘lini tanlagan tadqiqotchi olim, aslida, bo‘linishlarga (dunyoviy yoki diniy ilm kabilarga) yo‘l 

qo‘ymasligi kerak. Tadqiqotchilarning ba’zi tadqiqotlari orqali irfon-tasavvuf ilmining shakllanishiga bir 
necha sabablar va turli xil qarashlarni keltirilgan.1 

“E’tiqodiy-diniy omilning sabablari, ijtimoiy-iqtisodiy omillarning sababi, ijtimoiy-siyosiy omillar 
sababi, g‘oyaviy-aqidaviy omillar sabbablari shular jumlasidan”.2 

Mutasavvuflar tomonidan qoldirilgan “Tazkira”lar, tasavvufiy qarashlar yordamida falsafiy-axloqiy 
qarashlarni keyingi bosqichga olib chiqishga zamin yaratish mumkin. 

JTSBMQTMOI Samarqand filiali dotsenti F.Eshnazarova taqrizi asosida 

MIGRATSIYA IJTIMOIY-FALSAFIY HODISA SIFATIDA 
Annotatsiya. Mazkur maqolada migratsiyaning inson hayotida tutgan o‘rni, uning rivojlanib borish 

tendensiyalari, davlatlar hayotidagi ijtimoiy va madaniy jihatlari falsafiy qarashlar asosida ilmiy tadqiq 
etilgan. Shuningdek, migratsiyaning  ijtimoiy-falsafiy jarayonligi, migrantlarning yashash joyi, davlatning 
o‘z infratuzilmasiga moslashishi, ularning mezbon jamiyatga tez yoki aksincha, sekin kirib borish imkoni-
yatlari haqidagi ma’lumotlar bayon etilgan. 

Kalit so‘zlar: inson, davlat, migratsiya, til, muloqot, migrant, an’ana, etnik tarkib, huquq, madani-
yat, integratsiya, qadriyat, globallashuv, strategiya. 

МИГРАЦИЯ КАК СОЦИАЛЬНО-ФИЛОСОФСКИЙ ФЕНОМЕН 
Аннотация. В данной статье на основе философских взглядов научно исследуются роль миг-

рации в жизни человека, тенденции ее развития, социальные и культурные аспекты в жизни госу-
дарств. Также описываются сведения о социально-философском процессе миграции, месте про-
живания мигрантов, адаптации государства к его инфраструктуре, возможностях их быстрого 
или, наоборот, медленного проникновения в принимающее общество. 

 
1 Прозоров С.М. Ислам как идеологическая система. 2 т, РАН. Инст. Восточных рукописей. “Наука”, Москва, 
2016, c. 134. 
2 Раҳимов К. Мовароуннаҳр тасаввуфи тарихи: таълимотнинг шаклланиши ва тизимлаштирилиши (VIII–XI 
асрлар). Тошкент, Akademnashr, 2020,  c. 17–19. 

